
Qarabağda dincliyi pozan kimlərdir?

Beş gündür ki, Laçın – Şuşa yolunda etiraz aksiyası davam edir. Aksiya 
iştirakçıları Azərbaycan sərvətlərinin talanmasına son qoyulmasını, 
ermənilərin törətdiyi ekoloji cinayətlərin qarşısının alınmasını, Laçın 
yolunda Azərbaycanın müvafiq dövlət qurumlarının da nəzarət-buraxılış 
məntəqələrinin yaradılmasının təmin olunmasını tələb edirlər. 

Bu aksiyada irəli sürülən tələblər 
Ermənistan mediasında qərəzli şəkildə 
şərh edilsə də, əslində, həmin tələblərin 
təkcə Azərbaycanın deyil, eyni zamanda, 
separatizmdən, hərbi xunta rejimindən 
əziyyət çəkən sadə ermənilərin də ma-
raqlarına xidmət etdiyi göz önündədir. 

Xankəndi separatçıları sadə  
erməniləri də boğaza yığıblar

Qeyd etdiyimiz kimi, aksiyaçıların 
əsas tələblərindən biri Laçın dəhlizində 
Azərbaycanın bütün dövlət qurumlarının, 
o cümlədən, Azərbaycan Respublikası-
nın Daxili İşlər Nazirliyinin, Dövlət Sərhəd 
Xidmətinin, Dövlət Gömrük Komitəsinin 
ayrıca nəzarət-buraxılış məntəqələrinin 
yaradılmasından ibarətdir. Bu tələbin 
irəli sürülməsində məqsəd Laçın dəhli-
zindən separatçıların, qanunsuz erməni 
silahlı birləşmələrinin istifadəsinin qarşı-
sının alınmasıdır. Hansı ki, separatçıların 
Xankəndiyə giriş-çıxışının əngəllənməsi 
bölgədə sülh və təhlükəsizlik üçün böyük 
səylər ortaya qoyan Azərbaycanla yana-
şı, Xankəndidəki sadə ermənilərin də ma-
raqlarına uyğundur. Çünki erməni sepa-
ratizminin öz qanlı məqsədlərini həyata 
keçirmək üçün öncə sosial baza rolunda 
çıxış edən sadə ermənilərdən istifadə et-
diyi, onları terrora, hərbi qarşıdurmalara 
vadar etdiyi heç kimə sirr deyil. 44 günlük 
Vətən müharibəsi zamanı separatistlə-
rin öz əsgərlərinin qaçmasının qarşısını 
almaq üçün onları dəmir-beton dirəklərə 
zəncirləməsi, avtomobillərin sükanlarına 
qandallaması, Azərbaycana qarşı müba-
rizəyə süngü gücünə sövq etməsi yaxın 
keçmişimizin məlum həqiqətləridir. Bu 
baxımdan, separatçıların Xankəndiyə 
sərbəst giriş-çıxışı onlara sadə ermə-

nilərə təzyiq göstərmək, onları öz məkr-
li əməllərinə alət etmək imkanı yaradır. 
Laçın yolunda Azərbaycanın nəzarətinin 
təmin edilməsi bu imkanı ortadan qaldı-
racaq ki, bu da Xankəndi erməniləri üçün 
dinclik və azadlıq deməkdir.

 Bu səbəbdən də Şuşa akisyasında 
irəli sürülən tələblərin icrası Azərbaycan-
la yanaşı, sadə ermənilərin də maraqları-
nın təmini demək olar. Bu, bölgədə hərbi 
qarşıdurma ehtimalını da aşağı salar, 
sülh və etimad üçün geniş perspektivlər 
açar.

Revanşist qüvvələr 
Ermənistandakı sadə 

vətəndaşları öz ambisiyalarının 
qurbanına çeviriblər

Dekabrın 12-dən başlanan aksiya 
əleyhinə məqsədli şəkildə yanlış təbliğat 
aparan, onu Azərbaycanın ermənilərə 
qarşı təzyiqi kimi qiymətləndirən rəsmi 
İrəvan, eləcə də, erməni mediası bunun-
la öz xalqını növbəti dəfə aldatmaqdadır. 
Məqsəd bölgədə separatizmin geniş əl-
qol açmasını təmin etməklə erməni xalqı-
nı əsarətdə saxlamaq, ona öz istəyini dik-
tə etmək, sıravi vətəndaşları öz qisasçı 
ambisiyalaırnın qurbanına çevirməkdir. 

Rəsmi İrəvan yaxşı başa düşür ki,  
Azərbaycanın Laçın dəhlizinə nəzarə-
ti tam şəkildə ələ alması separatizmin 
kökünü kəsəcək. Məhz bu amil separa-
tizmi öz fəaliyyətində rəhbər tutan, ən 
müxtəlif üsullarla onun vüsət almasını 
dəstəkləyən İrəvan üçün qəbuledilməz-
dir. Azərbaycan faktoru və yeni müharibə 
ehtimalından sadə erməniləri qorxutmaq, 
onları özünə ram etmək məqsədilə istifa-
də edən İrəvan, Laçın dəhlizində şəffaflı-
ğın təmin olunmasını istəmir. Çünki Laçın 
yolundan sırf humanitar məqsədlərlə isti-
fadə separatizmə zərbə vurmaqla yana-
şı, ermənilərə Azərbaycanın humanist və 

sülhpərvər siyasətindən faydalanmaq im-
kanı verəcəkdir. Bu isə Azərbaycandan 
“xortdan” obrazı yaratmaqla öz vətən-
daşlarını qorxu altında saxlayan İrəvanın 
ölkəmizlə bağlı yalan təbliğatının tam ifşa 
edilməsi deməkdir. Bundan başqa,  yo-
lun açılması ermənilərə sürətli iqtisadi 
yüksəliş dövrünə qədəm qoyan demok-

ratik Azərbaycanla, ağır iqtsiadi-sosial 
böhran içərisində boğulan, anti-demok-
ratik idarəetmədən əziyyət çəkən  Ermə-
nistanı praktiki şəkildə müqayisə imkanı 
yaradacaq. Rəsmi İrəvan bu müqayisə-
nin nəticələrinin onun üçün arzuedilməz 
olduğunu bildiyindən, Laçın dəhlizində 
şəffaflığın təmin olunmasına, sadə er-
mənilərin əsl həqiqəti görməsinə, onla-

rın Azərbaycanın humanist siyasətindən 
faydalanmasına imkan vermək istəmir. 
Bir sözlə, hər zaman olduğu kimi, bu gün 
də revanşist qüvvələr Ermənistandakı 
sadə vətəndaşları öz ambisiylarının qur-
banına çevirməkdə davam edirlər.

Bakı erməni xalqına 
münasibətdə İrəvandan 

mərhəmətlidir
Rəsmi Bakı bütün bölgə xalqlarına, 

o cümlədən, ermənilərə sülh və təhlükə-
sizlik vəd etdiyi halda, İrəvan öz milləti-
ni ölüm və müharibəyə göndərir. Azər-
baycanın timsalında sülh, dinclik, qayğı 
və sosial təminat görən sadə ermənilər 
Ermənistan hökumətinin timsalında dai-
mi aclıq və iztirab, ağrı və zülmətlə üz-
ləşirlər. Bu gün Bakı həm Xankəndidə, 
həm də Ermənistandakı bütün ermənilə-
ri separatizm bəlasından xilas etməyə 
çalışdığı halda, rəsmi İrəvan öz xalqını 
separatçıların quluna çevirməyə çalışır. 
Müharibə və talanlardan, eləcə də er-
məni xalqının vəhşicəsinə istismarından 
milyonlar qazanan İrəvan,  öz vətəndaş-
larını inandırmaq istəyir ki, Azərbaycanla 
qarşıdurmadan başqa yol yoxdur. Hansı 
ki, 2020-ci ildə reallaşan son bu cür qar-
şıdurmanın erməni xalqına hansı fəlakət-
lər gətirdiyi, minlərlə erməni gəncinin İra-
vanın iğalçılıq siyasəti uğrunda qurban 
verildiyi hamıya məlumdur.

Güman ki, zamanla öz xalqına qə-

nim kəsilən İrəvanın bu siyasəti erməni 
xalqını despot və qaniçən hakimiyyətə 
qarşı daha qətiyyətlə mübarizəyə sövq 
edəcək, Azərbaycanın sülh səyləri ermə-
ni ictimaiyyəti tərəfindən də açıq şəkildə 
dəstəklənəcəkdir. 

Seymur ƏLİYEV

Artıq neçə gündür ki, Laçın yolunda tarixi hadisələr yaşanır. Yolun 
Xankəndiyə gedən yolunun girişində ictimai fəallarımız dinc etiraz aksiyası 
keçirirlər. Konkret tələblər və şüarlar səsləndirilir, azərbaycanlı ekoloqların 
təbii sərvətlərimiz olan ərazilərdə sərbəst monitorinq aparmaları üçün süni 
əngəllərin götürülməsi, Azərbaycan təbiətini istismar edən separatçı ünsürlərə 
“Dur!” deyilməsi tələb edilir. Bu etiraz həm də rus sülhməramlılarının 
separatçıların özbaşınalıqlarına göz yummasına görədir, onlara ünvanlanan 
tələblərdir.  Sülhməramlıları birtərəflilikdən bitərəf olmağa səsləyən aksiyalar 
tələblər yerinə yetirilənədək davam edəcək. 

Məni bu aksiyada  
təsirləndirən nə idi? 

Məni də bir iştirakçı kimi bu aksiyada 
duyğulandıran, təsirləndirən  nədir? Aksi-
yanın ətrafında, fövqündə görünən açar 
nöqtələr daha dolğun, təsirli məzmun təş-
kil edir.  

İlk növbədə, rus sülhməramlıları ilə 
üzbəüz dayandığımız, haqlarımızı açıq 
şəkildə tələb etdiyimiz anda içimizdə zərrə 
qədər narahatlığın, qorxunun olmamasını 
qeyd edim. Çünki XTQ-nin igid hərbçiləri 
sağdan, soldan bütün ümumi prosesə nə-
zarət edirdilər. Bizə daxilən rahatlıq verən 
onların qartal baxışları, məğrur görünüşlə-
ri, əlləri tətikdə hazır vəziyyətdə olması idi. 

Bu 80-ci, 90-cı illər deyil axı, ay istədi-
yini əldə etməyə çalışan rus və ermənilər! 
2022-ci ildir. 

Qarşınızda dayanan məzlum, tabe, 
müstəmləkədə olan azərbaycanlılar deyil. 
Qalib azərbaycanlılardır!

Hələ aksiyada səslənən milliyyət-
çi-vətənpərvər musiqiləri demirəm. 
“Mənəm, mənəm Türk, önümə gələn 
hürk!” sözləri ilə yazılan cənginin səda-
ları düz Xankəndiyə– Vitali Balasanya-
nın, Ruben Vardanyanın qulağına çatırdı. 
Əminəm ki, bizim qəhrəmanlıq musiqiləri-
miz onları yatmağa qoymur. Hələ ictimai 
fəallarımızla əl-ələ tutub yallı getdiyimiz 
möhtəşəm anları demirəm. Bu birlik, həm-

rəylik yallısını görüntülərdən izləyən se-
paratçıların, əminəm ki, olan-olmaz ağlı 
da başından çıxır, ürəyi yerindən qopur.  
Düşmən yaxşı bilir ki, Şuşada yallı gedən 
üçün Xankəndidə eynisini təkrarlamaq 

bir içimlik sudur. “Cəsur ürək” filmində 
şotland xalq qəhrəmanı Vilyam Volonsa 
xəyanət edən düşmənlərin gecə yata bil-
məməsi, ölümlərinin yuxularına girməsi 
gözümün önünə gəldi. İndi Arayiklər, Bala-
sanyanlar da Şuşanın ətəyindən Xankən-
dinin üstündən gələn musiqi sədalarının 
gurultusuna yata bilmirlər. Yuxularına 
”Yaşma”nın qəhrəmanları girir.  Aksiyada 
teleqram kanallarını incələyirdim. Bir də 
gördüm ki, separatçıbaşı Arayik Arutyun-
yan İrəvandan Xankəndiyə onlayn top-
lantı keçirib. Biixtiyar gülmək məni tutdu. 
“Ekoloji terrora son” aksiyası başlanan 
gündən Xankəndiyə ayağı kəsilib, gələ 
bilmir, məcbur qalıb “zoom” iclas keçirir. 
Gör nə günlərə qaldın, ay Arayik. Məşhur 
bir rus məsəlində deyilir: Başından yuxarı 
hoppana bilməzsən!” Əsl Arayik kimilər fə-
siləsinə aid məsəldir. Sən Şuşada özünə 
qondarma andiçmə edəndə, Azərbaycanı 
Birinci Qarabağ müharibəsindəki məğlub 
nəticələrlə hədələyəndə görəcəyin bunlar 
olmalı idi. İndi bütün daşnaklar daş atıb, 
başlarını tutublar. Çünki  Ali Baş Koman-
dan onları sözün həqiqi mənasında heç 
nə edib atdı bir kənara.

Şuşada, Xankəndiyə gedən yoldakı 
aksiyada xəyala dalıb bunları fikirləşir-
dim ki, təbiətin də mənim düşündükləri-
mi təsdiqlədiyinin şahidi oldum. Məşhur 
mahnıda deyilən, “Şuşanın dağları, başı 
dumanlı” sözlərinin əyani görüntüsünü 
görmürəm. Hava soyuq olsa da, duman, 
çən yoxdur. Üzüaşağı – Xankəndiyə, Xo-
calıya doğru baxıram ki, duman ordakıla-
rın başlarının üstünü alıb. Sanki hava da 
təsdiq edir ki, bəli, Şuşanın dumanlı gün-
ləri artıq bitib. Xankəndinin başının üstü-
nü alan duman isə düşmənə göz dağı, 
onların sonu, bitdiyi nöqtədir. Bu duman 
separatçı tör-töküntüləri də qabağına qa-
tıb aparacaq və Pənah Əli xanın yaylaq 
yeri olan Xankəndi gün işığına çıxacaq. O 
günlər uzaqda deyil!

Anar TURAN, “Xalq qəzeti”

Fatimə Hacıbəyli,
“Vəfa” Sosial İctimai   
Birliyinin sədri 

– Ermənilər Azərbaycanın 
torpaqlarını qanunsuz istismar 
edir, təbii sərvətlərimizi daşıyıb 
dəyər-dəyməzinə satır, necə gəldi, 
istismar edirlər. Onların bu əməli ci-
nayətdir, oğurluqdur. Bu cür qanun-
suz hərəkətlər Azərbaycanın ətraf 
mühitinə və bütövlükdə, regionun 
ekosisteminə mənfi təsir göstərir. 
Onlar bu ekoloji terrora son qoyma-
yınca, bizim ekoloqları monitorinq 
üçün əraziyə buraxmayınca aksi-
yalarımız davam edəcək.

Artıq neçə gündür ki, təşkila-
tımızın üzvləri ilə aksiyalara qatıl-
mışıq. İstəyirik ki,  Azərbaycanın 
qeyri-hökumət təşkilatları (QHT) 
nümayəndələrinin Qarabağda Ru-
siya sülhməramlılarının müvəqqəti 
məsuliyyəti zonasında keçirilən eti-
raz aksiyasına dünya ictimaiyyəti 
də səssiz qalmasın.

Biz azərbaycanlı mütəxəssislə-
rin dövlətimizə məxsus yataqların 
qanunsuz istismarı ilə bağlı moni-
torinq aparmaq üçün əraziyə bu-
raxılmamasına etiraz edirik. Bunun 
özbaşınalıqdan başqa adı yoxdur. 

Bildiliyimiz kimi, yaxın günlər-
də mədənlərin müşahidəsi zamanı 
faydalı qazıntı yataqlarına, xüsusilə 
Qızılbulaq qızıl və Dəmirli mis-mo-
libden yataqlarına yerində baxış və 
müxtəlif istiqamətlər üzrə monito-
rinq, əmlakın kadastr uçotunun təş-
kili, ətraf mühitə, yeraltı və yerüstü 
su mənbələrinə potensial zərərin 
və risklərin qiymətləndirilməsi 
nəzərdə tutulmuşdu. Lakin heyət 
Rusiya sülhməramlılarının müşa-
yiəti ilə sözügedən yataqların yer-
ləşdiyi ərazilərə gəlsə də, hər iki is-
tiqamətdə təxribatla üzləşib. Bu da 
rus sülhməramlılarının məsələlərə 
ikili standart münasibətidir.  Moni-
torinqlərin baş tutmamasının əsas 
səbəbi məhz Rusiya sülhməramlı-
larının lazımi şərait yaratmaması, 
əksinə, bu prosesin qəsdən pozul-
ması ssenarisində iştirakıdır.

Yeganə Hacıyeva,
ekspert: 

44 günlük Vətən müharibəsin-
dən sonra Azərbaycan işğaldan azad 
etdiyi ərazilərdə quruculuq işlərinə 
başladı. Üçtərəfli Bəyanatın şərtlərinə 
əsasən, Azərbaycan, Rusiya və Ermə-
nistan öhdəliklər götürdülər. Rusiya 
sülhməramlılarının müvəqqəti yerləş-
diyi Azərbaycan ərazilərində üzərlə-
rinə götürdükləri öhdəliklər var idi. İlk 
vaxtlarda qismən də olsa, texniki və 
humanitar vəziyyət sabit oldu. Lakin 
sonrakı dövrdə, bu, təmin edilmədi. 
Yəni, təhlükəsizlik məsələləri arxa 
plana keçdi. Bu, üçtərəfli razılaşma-
nın dördüncü bəndi ilə bağlı idi. Digər 
tərəfdən, kommunikasiya məsələlə-
rinin həllini tapmaması qarşı tərəfin 
üzərinə götürdüyü öhdəliyə əməl et-
məməsini göstərir. Üçtərəfli bəyanatın 
doqquzuncu bəndi –iqtisadi və təh-
lükəsizlik məsələləri ilə birbaşa bağlı 
idi. Bu, onu göstərir ki, Rusiya tərəfi 
ötən  müddət ərzində üzərinə düşdüyü 
öhdəlikləri yerinə yetirmədi. 

Ümumiyyətlə, ötən iki ildə biz Er-
mənistanın da müəyyən sabotajlar hə-

yata keçirdiyinin şahidi olduq. Rusiya 
sülhməramlıları bu müddətdə gizli şə-
kildə proseslərdə qərəzli rol oynadılar. 
Lakin baş verən son proseslər onların 
bu qərəzini açıq şəkildə üzə çıxardı. 
Biz sülhməramlıların fəaliyyətini ciddi 
şəkildə izləyirik. Əvvəlcə erməni mil-
yarder Ruben Vardanyanın birdən-birə 
Qarabağda peyda olması və orada 
xüsusi təyinatla fəaliyyətə başlaması 
ciddi narahatlığın yaranmasına əsas 
oldu. Rusiyada Vardanyanın Qara-
bağda peyda olmasına icazə verənlər 
bu faktları nəzərə almalı idilər. Onlar 
nəzərə almalı idilər ki, onsuz da Ru-
siya sülhməramlılarının Qarabağda 
nüfuzu o qədər də arzuedilən deyil. 
Bu prosesə göz yuman sülhməramlı-
lar Azərbaycan cəmiyyətində olmayan 
legitimliklərini itirəcəklər. Nəzərə al-
malı idilər ki, onlar legitimliklərini itirə-
cəkləri halda, Azərbaycan hökuməti 
cəmiyyətin maraqları çərçivəsində 
davranıb sülhməramlıların Qarabağda 
müddətdən artıq qalmalarına imkan 
verməyəcək. Vardanyanın Qarabağa  
gəlişinə icazə verən Rusiya hakimiy-
yət dairələrindəki qruplar bunu nəzərə 
almalı idilər. 

Digər bir faktı da nəzərə çatdırım 
ki, mən 2016-cı ildə Ruben Vardanyan 
haqqında araşdırma apararaq, onun 
barəsində məqalə yazmışam. Ona 
görə də, deyə bilərəm ki, Vardanyan 
1990-cı illərdən Rusiya kriminal bizne-

sinin “görkəmli”, “parlaq” simalarından 
biridir. Onunla əlbir olan biznes şə-
riklərinin hər ikisi müəmmalı şəkildə 
ölüb. Onların varidatı isə hansısa bir 
şəkildə Ruben Vardanyanın hesabına 
keçib. Buradan  isə onun öz şəriklə-
rini qətlə yetirərək, onların sərvətini 
mənimsəməsi faktı ortaya çıxır. Onun 
adı Rusiyadan 9 milyard dollardan çox 
pul çıxarılmasında hallanır.  Korrupsi-
ya və Mütəşəkkil Cinayətkarlığa qar-
şı Jurnalistika Layihəsi (OCCRP)  də 
Vardanyanın Rusiyadan 9 milyard dol-
lardan çox çirkli pul çıxarması barədə 
yazmışdı. Beynəlxalq səviyyədə tanı-
nan fırıldaqçı bir cinayətkarın Qaraba-
ğa gəlişi Azərbaycan tərəfindən çox 
pis qarşılanır.

Azərbaycan ekoaktivistləri də, tə-
bii ki, Vardanyanın və onun əlaltıları-
nın Qarabağda apardığı ekoloji terrora 
səssiz qalmayacaqlar. Onların Laçın–
Şuşa yolunda etiraz aksiyası keçir-
mələri Rusiya sülhməramlılarına  yolu 
bağlamağa və bununla da Ruben Var-
danyan və onun kimi kriminal dairələ-
rin bu mövzunun üzərindən qlobal sə-
viyyədə dezinformasiya mübarizəsinə 
başlamasına rəvac verib. Məlumdur 
ki, yolu Rusiya sülhməramlıları bağla-
yıblar. Lakin Rusiya Xarici İşlər Nazir-
liyinin sözçüsü deyib ki, Laçın yolunun 
bağlanmasından narahatdırlar. Faktiki 
belə çıxır ki, onlar Rusiya sülhməram-
lılarının fəaliyyətindən xəbərsizdirlər. 
Əgər bunu ermənilər desəydi, anla-
maq olardı. Ancaq bunu Rusiya tərə-
finin deməsi, xüsusən də, Xarici İşlər 
Nazirliyinin sözçüsünün açıqlaması 
başadüşülən deyil. Rusiya tərəfi özü 
də bunu anlayır və son iki gündə bu 
mövzuda fikirlərini dəyişməsi müşa-
hidə edilir. Artıq Rusiya mətbuatında 
belə fikirlər səslənir ki, Ermənistana 
görə Azərbaycanla münasibətləri niyə 
korlamalıyıq.

Bu vəziyyətdə Azərbaycan nə et-
məlidir? Rəsmi Bakı Konstitutsiya çər-
çivəsində zəruri olan bütüm addımları 
atmalıdır.  Bəli, belə də edir...

Ancaq dünyada belə gözləntilər də 
var idi ki, Azərbaycan yenidən hərbi 
münaqişəyə cəlb olunacaq və  yeni bir 
müharibə başlanacaq. Bəzi qüvvələr 
isə bundan istifadə edərək, Qarabağa 
ordu yeridəcək və  irimiqyaslı mühari-
bə baş verəcəkdi. Fransa və İran kimi 
dövlətlər bunda maraqlı olan tərəflər-
dən idilər. Lakin Azərbaycan tərəfi öz 
uzaqgörən xarici siyasəti ilə bunun 
qarşısını aldı. Proseslərin bu məcraya 
yönəlməsinə imkan vermədi.

Onu da qeyd edək ki, ilk dəfə 
Azərbaycan sivil ekoloji mübarizəsini  
1988-ci ildə Topxanadan başlayan 
proseslə uğurla həyata keçirib. Bu 
prosesin davamı olaraq, ikinci dəfə 
Rusiyanı Qəbələ RLS-dən çıxarıb. 
Bunun da əsas səbəbi o idi ki, Qə-
bələ RLS ətraf mühiti zəhərləyirdi. 
Nəhayət, son proseslər Qarabağda 
yaşanır. Azərbaycan ekoaktivistləri 
Rusiya sülhməramlılarına və başda 
Vardanyan olmaqla onun əlaltılarına 
qarşı mübarizəni gücləndirir.

Sərdar Yusifoğlu,
“Gəncliyin Elmi Mədəni 
 İnkişafı”  İctimai Birliyinin 
sədri

–Hazırda biz Azərbaycanın 
qeyri-hökumət təşkilatlarının nü-
mayəndələri ilə Rusiya sülhməram-
lılarının Şuşa şəhəri yaxınlığındakı 
postunun yanındayıq.  Aksiya baş-
lanandan buradayıq. Biz gənclər 
olaraq təbii sərvətlərimizin istisma-
rına yox deyirik. İstəyirik ki, qanun-
suz istismar olunan yataqlarımıza 
baxış keçirmək üçün dövlət orqan-
larının əməkdaşlarına, mətbuat 
nümayəndələrinə, ekoloqlara şə-
rait yaradılsın. Mədəniyyət Nazir-
liyi bəyanat verib ki, oradakı tarixi 
abidələrimizin də monitorinqi apa-
rılmalıdır. Bütün qurumların yox-
lamalar aparmaları sözsüz təmin 
edilməlidir. Bu haqlı tələblərimizə 
baxmayaraq, Rusiya sülhməram-
lıları müvvəqqəti yerləşdikləri əra-
zidə bizə maneələr törədirlər. Ge-
neral-mayor Volkov hələ də bizə 
etinasızlıq, hörmətsizlik edir, gəlib 
suallarımızı cavablandırmır. Lakin 
istədiyimiz nəticəni əldə edənədək 
aksiyanı gecə-gündüz davam et-
dirəcəyik. 

